Román Felo​nes Morrás jau​nak gal​de​ra egin du turis​mo​a​ren gara​pe​ne​ra​ko plan estra​te​gi​ko​ei buruz.

Lege​bil​tza​rre​ko Erre​ge​la​men​du​ko 113.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra argi​ta​ra​tu zen 2010eko api​ri​la​ren 16ko 39. Nafa​rro​a​ko Par​la​men​tu​ko Aldiz​ka​ri Ofi​zi​a​le​an.

ERAN​TZU​NA

Socialistas del Parlamento de Navarra parlamentu-taldeari atxikitako foru parlamentari Román Felones Morrás jaunak galdera egin du garapen turistikoko unitateen plan estrategikoei buruz (PES-507). Hona Vianako Printzea Erakundea-Kultura eta Turismo Departamentuko kontseilariaren erantzuna:

1. Garatutako plan estrategikoak:

– Bertizko unitatearen plana. 

Kaizen enpresari esleitu zitzaion, 17.400 euroko zenbatekoan. Planak aukera ematen du eragile turistikoen ekintzak modu ordenatuan egiteko, planean bertan ezarritakoari erantzunez. Lehendabiziko zehaztapen bat gobernuaren eta partzuergoaren arteko hitzarmen bat sinatzea izan da, Euroveló proiektua elkarrekin finantzatzeko, alde frantsesarekin eta Gipuzkoarekin batera landuriko Interreg proiektuaren barruan.

– Estellerriko unitatearen plana. 

IKEI enpresari esleitu zitzaion, 17.400 euroko zenbatekoan. Plan estrategikoak aukera ematen dio unitateari bere jarduketak haren arabera egiteko, eta aukera eman du alde batetik gobernuaren eta udalaren eta bestetik partzuergoaren artean hitzarmen bat sinatzeko.

– Erriberako unitatearen plana. 

ICN Artea enpresari esleitu zitzaion, 17.400 euroko zenbatekoan. Plan estrategikoa jarduketen gida batean datza, eta gida horretan jaso eta burutu den lehenbiziko ekintza izan da hitzarmen bat sinatzea gobernuaren eta partzuergoaren artean, tokiko 19 bidexka eta mendiko bizikletetarako 12 ibilbide egokitzeko.

2. Prestaketa prozesuan dauden plan estrategikoak.

– Orreagako unitatearen plana. Behin betiko testua falta da. 

– Agoitz-Irunberriko unitatearen plana. Behin betiko testua falta da. 

– Zangozako Eskualdeko unitatearen plana. Idazteko prozesuan dago.

Hori jakinarazten dizut, Nafarroako Parlamentuko Erregelamenduaren 192. artikuluan xedatutakoa betez.

